
] Filemon o
Polho Filemontha bapiya ngo irim
togoc

Yongburoc mata: Filemon yu amna mordma au

idoc. Yu osuc Pol aun feuna Polhon mata komb-
ingga irot ibanda Yesuha kombing tobing imogoc.

Oro Filemonthon youp wabkarac au mano Ones-
imus yu tong bumbum au tongo botongga korun-
gon onggoc. Tongo mit yu yi bucin ida Pol aun fe-
una irotno iban-doc. Worocha tongga Polho ‘File-
mon muyu Onesimus anghanauna Duicha tongga
ordc tongga wonggon inoin youp wabkaracha
sogiun’ yongo Filemon Onesimusha donac bapiya
ngo siuna onggoc.

1 Noc Pol, nocho Duic Yesuha tongga ngo yi
bucin itat. Oro nocot ordc noni Timoti, notho
bapiya ngo irim tongo sidaya goc Filemon youp
kondong nucnoti orin ordc noti gocot ongeyac.

2 0 ihorocgon owi amna gocho bucin suran
tongidangma orin nat nodi Apia orin Arkipus yu
ambaracha bapiya ngo sidaya ongeyac. Arkipus
yu emoc amna simbang Duichon youp orongi
sinom tongitac.

3Kopotoroc Nanddng noni, orin Yesu Duic, yuho
kang banaunya irot gucno sonot itun.

Polho Filemonthon toroc kiap ogepma wo
angga borongdedoc

4-5Filemon, nocho gochon fat ingoroc kombingi-
tat: Goc Morom noni Yesu yuha toup sinom komb-
ing tobing imongitaroc. O gocu Kopotorochon owi
amna irot tong fup imongitaroc. Worocha tongga
nocu doénac yongo gakain toroc kiap ogepmaha
kombingmaina Kopotoroc ecec mordma sinom in-
ongitat.

6 Nocu wOmai donac ingoroc yongitat: Nontho
gocot kondong itmanaina kombing tobic tobic
nonihon matano inun ganun tongo Duichon
manomano ogepma fogitdegomonma woroc
kombicno sinom tonahamon.

7 Or6cna, gocho Kopotorochon owi amna irot
boging imongitaroc. Tongo nocho kiap worochon
fatno kombingmaina borongdeda gocha irot ogep
mor0ma sinom kombihat. Boinno, gochon toroc
kiap ogepmaho tuna kunkun owi amnaho geso
wego sogitmuya irotno borongdetno sinom tang.

Polho Onesimusha Filemon donac inogoc

8 Worochai oro, yapmu tungu au woOmai no-
cho ‘goc muyu tiruc’ yongo Kkiring gampiwa.
Duicha tongga gocho nochon manana 6ngkuboroc.
Worocha tongga noc ogep ‘ihoroc toi’ yongo non-
goru ganam mahong

9 nocho gocha toup kombihatmaha Kkiring
gamoc gamocha makombit. Muno nocu
komanang mata obingo gantiwa. Noc Pol, noc
amna basi, o Duicha tongga nocho ngo yi bucin
itatma,

10nocho manana Onesimus ‘yuha’ yongo d6nac
gantiwa. Noc yi bucin edeya yuho irotno ibaruna
nocho Duichon madec yuhon fano dngkubot.

11 Osuc womai yu gakain youp wabkarac etno
itmuna angit matongfat gengidoc mahong Onga
woOmai yul mongurac tongga gocot nocot tongfat-
nec noti ogepma sinom itac.

12 Oro O6nga wOmai yu nakain irotna koburo
sinom itac mahong muyu, nocho yu wonggon go-
cot inong muhat.

13 Fatmata ogepmaha tongga noc ngo yi bucin
itat. Tongo ‘yu gakain abam sogida nocot ngocin
ida mongorec tong namun’ yongo toup kombihat

14 mahong noc nakabut mayam. Muno, goc
gakain irot tanda kiap ihorocnoha tongfat nec-
necha kombiyai wOmai kiap ihorocno angit entac.
Noc worocha mata orongi maganit.

15 Noc ingoroc kombihat: Onesimus yu wOmai
bongono docutno-hagon gocha korungon idoc.
Worocha tongga gocho yu woOnggon sogida
kdmbaha gakaot engochu nuhun?

16 Osuc woOmai yui gochon youp wabkarac
boydmo idoc mahong 6nga womai yui gakain oroca
Ongkuboc. Mayain nocu yuha toup kombingitat.
Yui gochon youp wabkarac ogepma sinom orin
Moroma noniha tongga gochon ordca sinom
Ongkubocmaha tongga yuho gocot ehuna gocho
yuha ihorocgon toup sinom kombiangoroc.

17 Oro, gocu nocha kombiiya noc gochon youp
kondong nuca itatanu womai goc muyu Onesimus
gocho bucin yangat tongga toroc kiap ogepma
indairuc, kiapmo noc nindarimma worocotma yu

indairuc. _ )
18 Oro yu toroc kiap womuno tong gamogochu o

yapmu au usem togocmahu womai naniya nocho
tong bumbum worochon urago wuangot.

19 Noc Pol, noc mata ngo nakain obunadec irim
tat: “Nocho urago wuangot.” Wohong kombihi,
gakain itonggong woi nakain youpha Ongkuboc.
Worocha womai gochon butogo idina gocho noc
urago namim. Wohong nocu worochon mata
mayit.

20Qrocna, nocho donac ganotma worochon toroc
toi. Ihoroc tontarocanu womai ogepma sinom
tongfat neia irotna gucno in.

21 Noc mata ngo irim tongmaina boinno sinom
kombihat, goc nakain mata sumboda noc donac
ganotma worochon toroc tangoroc. O worocgon
muno ogepma sinom tongfat neangoroc.

220ro, mata au ingoroc gantiwa: Noc kombihat,
Kopotorocho gochon dénac kombingmuna woro-
chon toroc noc tongfat neuna noc orung ida gocot
ehangot. Worocha tongga gocu ‘nocha’ yongga
gakain b0c irotno au tong arangarang tia itun.

23 Oro, Epapras yui ihorocgon Duic Yesuha
tongga nocot yi boc ngocin idamot. Yui irot ogep
matano siuna gocot epac.

240 youp kondongna Mak, Aristarkus, Demas o
Luk, yui ihorocgon gocha yongo irot ogep matano
siuya ongeyac.

25 Morom noni Yesu Duic yuhon banac banacno
soniot itun.

